Canllawiau ar gyfer Gwasanaethau Dechrau'n Deg a Teuluoedd yn Gyntaf —
COVID 19

Atodiad 1 - Darparu cymorth wyneb yn wyneb

Mae pandemig y coronafeirws (COVID-19) wedi cyflwyno heriau cwbl newydd
i blant, teuluoedd a’r gwasanaethau sy’n eu cefnogi.

Ym mis Mawrth eleni, cyhoeddodd Llywodraeth Cymru ganllawiau brys ar
gyfer gwasanaethau Teuluoedd yn Gyntaf a Dechrau'n Deg i'w cefnogi i
ddarparu’r rhaglenni hyn yn briodol yn ystod cyfnod y Coronafeirws (COVID-
19). Roedd y canllawiau’n pwysleisio’r angen i ddarparu gwasanaethau mewn
ffordd sy'n gyson &’r cyngor gwyddonol arbenigol a ddarperir gan Lywodraeth
Cymru.!

Mae gwasanaethau Dechrau'n Deg a Teuluoedd yn Gyntaf wedi addasu'n
dda i ddarparu cymorth dan yr amgylchiadau a'r cyfyngiadau presennol. Mae
hyn wedi cael ei gyflawni drwy fabwysiadu technolegau digidol a rhithwir i
ddarparu gwasanaethau sydd wedi galluogi teuluoedd i gael gafael ar
gymorth o bell.

Cydnabyddir, fodd bynnag, bod darpariaeth wyneb yn wyneb, i rai
gwasanaethau, yn caniatau iddynt wneud asesiad mwy manwl gywir o wir
angen teulu a chynnig darpariaeth fwy effeithiol o gefnogaeth i fynd i'r afael &’r
angen hwnnw. Bydd methu & dychwelyd i ddarparu rhywfaint o wasanaethau
wyneb yn wyneb yn peryglu tanseilio’r cymorth y gall gwasanaethau ei gynnig
yn ystod cyfnod pan fydd llawer o deuluoedd ei angen fwyaf.

Mae Dechrau'n Deg a Teuluoedd yn Gyntaf yn darparu gwasanaethau
cymorth atal ac ymyrryd yn gynnar pwysig. Rydym yn deall bod plant a
theuluoedd yn wynebu pwysau amrywiol a bydd rhai ohonynt yn elwa ar
gymorth wyneb yn wyneb. Bydd yn bwysig asesu'r risg i’r plentyn/teulu o
beidio & chael cymorth yn y ffordd hon. Cyfrifoldeb yr awdurdod lleol a, lle y
bo’n briodol, y bwrdd iechyd lleol yw penderfynu pa wasanaethau y gellir eu
darparu’n ddiogel a sut i leihau’r perygl o drosglwyddo’r feirws. Dylai
awdurdodau lleol a byrddau iechyd lleol wneud penderfyniadau ar 6l ystyried
angen y plentyn/teulu, eu canllawiau eu hunain, y canllawiau a gyhoeddwyd
gan lechyd Cyhoeddus Cymru a Llywodraeth Cymru. Manylir ar y dogfennau
canllaw perthnasol gan Lywodraeth Cymru ac lechyd Cyhoeddus Cymru yn'y
paragraffau canlynol.

Mae'r canllawiau Cadw Pellter Cymdeithasol i bawb, gan gynnwys plant.
Mae’n rhoi cyngor ar y mesurau cadw pellter cymdeithasol a chorfforol y dylai
pob un ohonom fod yn eu cymryd i leihau rhyngweithio cymdeithasol rhwng
pobl er mwyn lleihau trosglwyddo’r coronafeirws (COVID-19).

L https://llyw.cymru/rheoliadau-coronafeirws-canllawiau


https://llyw.cymru/coronafeirws-cadw-pellter-cymdeithasol

Mae’r canllawiau yma’n ymwneud a chadw pellter corfforol yn y gweithle ac
fe’i cyhoeddir o dan reoliad 7A o Reoliadau Diogelu lechyd (Cyfyngiadau
Coronafeirws) (Cymru) 2020 (y “Rheoliadau Coronafeirws”)[1]. Mae wedi’i
anelu at unrhyw un y mae’r Rheoliadau Coronafeirws yn ei gwneud yn ofynnol
iddyn nhw gymryd pob mesur rhesymol i sicrhau bod pellter o 2 fetr yn cael ei
gynnal mewn mangre benodol.

Mae'r canllawiau yma’n ymwneud a glanhau mewn lleoliadau nad ydynt yn
rhai gofal iechyd.

Mae’r canllawiau yma’n rhoi cyfarwyddyd sylfaenol ar atal a rheoli heintiau i
staff sy’n gweithio mewn meithrinfeydd, canolfannau gofal dydd, cylchoedd
chwarae, creches, canolfannau plant, gwarchodwyr plant, clybiau ar 6l ysgol a
chlybiau gwyliau. Dylai’r canllawiau yma hefyd gael eu defnyddio gan staff
sy’n ymwneud a gweithgareddau i blant yn yr awyr agored.

Mae’r mesurau diogelu a argymhellir yn y canllawiau yma wedi’'u hanelu at
sefydliadau ac amgylcheddau cofrestredig sy’n gofalu'n bennaf am blant dan
oed ysgol, ond mae nifer o’r un egwyddorion yn berthnasol i leoliadau a
gwasanaethau eraill. Cynghorir lleoliadau i gyfeirio hefyd at y canllawiau i
ysgolion ac i ffurfio barn ynghylch pa fesurau sydd fwyaf priodol a pherthnasol
i'w model gweithredu penodol nhw yn ystod argyfwng Covid-19 ac oedran y
plant yn eu gofal.

Mae’r cyngor sy'n dilyn yn gyffredinol ei natur a dim ond fel canllaw yn unig y
dylid ei ddefnyddio. Ei nod yw darparu gwybodaeth, dolenni a chyngor
ymarferol defnyddiol i gefnogi gwasanaethau Teuluoedd yn Gyntaf a
Dechrau'n Deg i ddarparu’r rhaglenni hyn yn briodol yn ystod cyfnod y
Coronafeirws (COVID-19), ac fe ddylid ei ddefnyddio ar y cyd a'r canllawiau a
nodwyd uchod. Dylid cyfeirio at y tudalennau gwe canlynol yn rheolaidd i
wneud yn siwr bod y gwasanaethau yn cael eu darparu’n unol &’r canllawiau
mwyaf cyfredol ar y pryd: https://llyw.cymru/rheocliadau-coronafeirws-
canllawiau? ga=2.185484896.816491555.1594665302-
2107173052.1588868234 a https://icc.gig.cymru/pynciau/coronafeirws/.

Paratoi ar gyfer agor yr adeilad: Er mwyn sicrhau bod y rhai sy'n ymweld yn
gallu cadw at y canllawiau statudol, a’r arferion gorau, gan gynnwys hylendid
dwylo ac anadlol, efallai y bydd y rhai sy'n rheoli’r adeilad yn dymuno ystyried
cyflwyno rhai neu bob un o’r mesurau canlynol fel sy'n briodol:

¢ Y camau angenrheidiol i liniaru unrhyw risgiau a nodir yn yr asesiad
risg;

e Ystyried pryd fydd yr adeilad ar gael ar gyfer y diben penodedig;

e Ystyried a fydd angen pobl i reoli'r mynedfeydd, yr allanfeydd a phrif
gorff yr adeilad pan fydd ar agor;

e Ystyried defnyddio rhwystrau neu sgriniau;

Cyflwyno arwyddion a marciau llawr. Arddangos posteri i feithrin
ymwybyddiaeth o fesurau cadw pellter corfforol a chymdeithasol a
hylendid dwylo da;

Ystyried sut i reoli pobl sy'n aros i ddod i mewn i'r adeilad, fel system
giwio gan gadw pellter cymdeithasol;

Lle bo'n ymarferol dylid agor ffenestri a drysau nad ydynt yn rhai tan er
mwyn awyru'r lle yn well.

1.13 Defnyddio’r adeilad: efallai y bydd y rhai sy'n rheoli’r adeilad yn dymuno
ystyried cyflwyno rhai neu bob un o’r mesurau canlynol fel sy'n briodol:

Dylid rhoi rhwystrau a/neu arwyddion clir lle bo angen;

Lle bo’n ymarferol, dylid cadw drysau nad ydynt yn rhai tan ar agor fel
nad oes yn rhaid i bobl gyffwrdd handlenni drysau;

Ni ddylid darparu bwyd na diod;

Dylid cyfyngu ar ddefnydd o fannau a rennir, a dylid cadw pellter
cymdeithasol bob amser, gan lanhau’r ardal i'r safon briodol fel y nodir
yny canllawiau yn ystod y cyfnod rhwng pob defnydd.

1.14 Cadw pellter cymdeithasol: Darllenwch y canllawiau ar gadw pellter
cymdeithasol. Y gofyniad cyfreithiol yw y cymerir pob cam rhesymol i sicrhau

y cedwir pellter o 2 fetr rhwng y rheini sy’n ymweld. Mae hyn yn golygu pellter
o 2 fetr rhwng aelodau o aelwydydd gwahanol, nid o angenrheidrwydd rhwng
pob person unigol (gan y gall aelodau o’r un aelwyd eistedd gyda’i gilydd yn
ddiogel, byddai hyn yn cynnwys gofalwr a’r sawl sy'n cael cymorth gany
gofalwr). Dylid hefyd dilyn elfennau eraill y canllawiau cadw pellter
cymdeithasol fel arferion hylendid anadlol a golchi dwylo.

